
ქართული ფილოლოგია 

მისანიჭებელი 
კვალიფიკაცია 

ჰუმანიტარული მეცნიერებების ბაკალავრი ქართულ  ფილოლოგიაში 

(0232. 1.1) 

Bachelor of Humanities in Georgian Philology 

პროგრამის მოცულობა 
კრედიტებში 

240 კრედიტი 

180  კრედიტი ძირითადი სწავლის სფეროს სასწავლო კურსები (აქედან 10 

კრედიტი ეთმობა საბაკალავრო ნაშრომის შესრულებას) 60 კრედიტი 

თავისუფალი კომპონენტი 
პროგრამაზე დაშვების 

წინაპირობა 

საგანმანათლებლო პროგრამაზე დაშვების წინაპირობა: 

➢ ერთიანი ეროვნული გამოცდები; 

➢ მობილობის წესით ჩარიცხვა; 
➢ ერთიანი ეროვნული გამოცდების გარეშე, კანონმდებლობით 

დადგენილი წესით. 

საგანმანათლებლო 

პროგრამის 

მიზანი 

ბსუ-ს ქართული ფილოლოგიის საბაკალავრო პროგრამა 

შეესაბამება უნივერსიტეტის მისიას, ემსახურება მისი მიზნების 

განხორციელებას. ამასთან, იგი სტუდენტს შესაძლებლობას აძლევს 

გაეცნოს მშობლიური ენის ისტორიულ და კულტურულ კონტექსტს, 

რომელსაც ეფექტურად გამოიყენებს სამეცნიერო ინფორმაციის 

განზოგადებისა და ანალიზის დროს ახალი ფილოლოგიური 

ცოდნის შექმნის მიზნით. 

ქართული ენისა და ლიტერატურის სწავლება ქმნის არსებით 

საფუძველს ქართული და მსოფლიო კულტურის ღირებულებათა 

ჩამოყალიბებისა და განმტკიცებისათვის, დემოკრატიისა და 

ჰუმანიზმის იდეალებზე ორიენტაციისთვის, რაც აუცილებელია 

სამოქალაქო საზოგადოების არსებობისა და განვითარებისათვის. 

საგანმანათლებლო პროგრამის მიზანია: 

სტუდენტს: 

I. მისცეს ფართო ცოდნა ქართული ფილოლოგიის დარგში 

ლინგვისტიკის და ლიტერატურათმცოდნეობის საფუძვლებისა და 

პრინციპების, ლიტერატურის თეორიისა და ისტორიის ძირითადი 

ასპექტების შესახებ; ზოგადად ჰუმანიტარულ და ფილოლოგიურ 

მეცნიერებებთან დაკავშირებული ინტერდისციპლინური და 

კომპლექსური საკითხების შესახებ. 

II. შეასწავლოს ქართული ენის ფონეტიკური და გრამატიკული 

სტრუქტურები,  ლექსიკურ-სემანტიკური და სტილისტიკური 

თავისებურებები, სიტყვათწარმოების პრინციპები, ქართული ენისა 

და ლიტერატურის ისტორია, ქართული ზეპირსიტყვიერება და 

ლიტერატურის თეორია;  

III. გააცნოს ენათმეცნიერებისა და ლიტერატურათმცოდნეობის 

მნიშვნელოვანი ტენდენციები, კვლევის თავისებურებები, 

დანიშნულება და ფუნქცია ქართული ენისა და ლიტერატურის 

მნიშვნელოვანი წყაროების საშუალებით; 

IV. გამოუმუშაოს პრაქტიკული უნარები ენათმეცნიერებისა და 

ლიტერატურათმცოდნეობის მიმართულებებით;  ფილოლოგიური 

მონაცემების შეგროვების, გაანალიზების, დასკვნების გამოტანის, 

არგუმენტირებული მსჯელობის, კრიტიკული და 

კრეატიული/შემოქმედებით აზროვნების, ინტერპრეტირების, 

დასაბუთების, კვლევის მეთოდების შერჩევის, ანალიზის, 

სინთეზისა და შეფასების უნარები; შრომის ბაზრისა და 

დამსაქმებლის ინტერესებიდან გამომდინარე, დარგისთვის 

დამახასიათებელი აუცილებელი პრაქტიკული უნარ-ჩვევები, 

ინფორმაციული ტექნოლოგიების, მულტიმედიური და საბიბლიო-

თეკო რესურსების შერჩევის უნარი; 

V. განუვითაროს საკუთარ აკადემიურ და პროფესიულ 

განვითარებაზე ზრუნვის,  ეთიკური ნორმებისა და აკადემიური 

კეთილსინდისიერების დაცვის,  კულტურული და 

მსოფლმხედველობრივი მრავალფეროვნების პატივისცემის უნარი. 

სწავლის შედეგები ქართული ფილოლოგიის საბაკალავრო პროგრამის სწავლის 

შედეგები ლოგიკურადაა დაკავშირებული  სწავლის მიზნებთან. 
ა)ცოდნა და გაცნობიერება: 
კურსდამთავრებულს: 

I. აქვს ქართველური ენათმეცნიერების, ლინგვისტური კვლევის 

ასპექტების, ლიტერატურათმცოდნეობის საფუძვლებისა და 

პრინციპების, ლიტერატურის თეორიისა და ისტორიის ძირითადი 

ასპექტების შესახებ ფართო ცოდნა; აღწერს ქართული ენის 

სტრუქტურისა და ფუნქციონირების საბაზისო საკითხებს; 

მრავალსაუკუნოვანი ქართული ლიტერატურისა და ქართული 

ზეპირსიტყვიერების პროცესებს; 

II. იცნობს და განიხილავს ქართული დიალექტოლოგიის, 

ლექსიკოლოგიისა და ლექსიკოგრაფიის ძირითად თემებს, 

მრავალსაუკუნოვან ქართულ ლიტერატურას შესაბამის კულტურულ-

ისტორიულ კონტექსტში, მსოფლიო ლიტერატურულ პროცესებთან 

მიმართებით. 

ბ)უნარები: 
III. მსჯელობს ქართული ფილოლოგიის ძირითად საკითხებზე; 

პრაქტიკულად ერკვევა, ხსნის და გადმოსცემს ქართული ენის 

ფონეტიკა-ფონოლოგიის, მორფოლოგიისა და სინტაქსის, ქართული 

ლექსიკოლოგიის, ლექსიკოგრაფიის, დიალექტოლოგიის, 

ლიტერატურათმცოდნეობის საბაზისო საკითხებს;  

IV. განსაზღვრავს და პრაქტიკულად იყენებს ენის სტრუქტურულ 

კომპონენტებს;  

V. ფლობს საანალიზო მასალის შეგროვება-დამუშავების საველე და/ან 

სხვა მეთოდებს; იყენებს ინფორმაციულ-საკომუნიკაციო 

ტექნოლოგიებს, საბიბლიოთეკო და ელექტრონულ რესურსებს;  

VI. კითხულობს და აანალიზებს ლიტერატურულ ტექსტს, ახდენს მის 

ინტერპრეტირებას და კონტექსტუალიზაციას მსოფლიო 

ლიტერატურის ეპოქებთან, მიმდინარეობებთან, სხვადასხვა 

კულტურულ სტილთან, ისტორიულ-პოლიტიკურ, სოციალურ 

პროცესებთან მიმართებით;  

VII. ქმნის გამართული ფორმის, ლოგიკურად დასაბუთებულ, 

არსებითი აკადემიური სტანდარტების შესაბამის სხვადასხვა 

ფორმატის ნაშრომს; გადმოსცემს მიღებულ ცოდნას ლოგიკურად 

ორგანიზებული საილუსტრაციო ნიმუშების დემონსტრირებით, 

შესაბამისი თეორიულ-მეთოდოლოგიური ჩარჩოს გამოყენებით 

აყალიბებს ზეპირ და წერილობით დასკვნას. 

გ)პასუხისმგებლობა და ავტონომიურობა: 
VIII. ენობრივი მოვლენებისა და ფაქტების, ქართული ლიტერატურის 

ანალიზისას შეიმუშავებს კრიტიკულ მიდგომას; განსაზღვრავს და 

კრიტიკულად აფასებს ლიტერატურულ ტექსტში ეთიკურ, 

ისტორიულ-იდეოლოგიურ საკითხებს;  

IX. ტოლერანტობის პრინციპებზე დაყრდნობით აანალიზებს 

ლიტერატურულ და ლინგვისტურ მოვლენებს; გამოხატავს 



 

პატივისცემას ქართულის, როგორც სახელმწიფო ენისა და 

უმცირესობათა ენების მიმართ;  

X. ინდივიდუალური და გუნდური მუშაობის პროცესში მოქმედებს 

საკუთარი და სხვების განვითარების მიზნით, თანამშრომლობის 

ძირითადი პრინციპების, აკადემიური კეთილსინდისიერების 

ნორმების დაცვით. 

შეფასები წესი ცალკეულ სასწავლო კურსში სტუდენტის საბოლოო შეფასება 

გამოიყვანება აკადემიური აქტივობის, რეიტინგული შეფასებისა და 

გამოცდის შედეგების ჯამით. საბოლოო შეფასება განისაზღვრება 

შემდეგი რანჟირებით: A, B, C, D, E, FX, F. 

A – ფრიადი 91-100 ქულა; 

B – ძალიანკარგი 81-90 ქულა; 

C – კარგი 71-80 ქულა; 

D– დამაკმაყოფილებელი 61-70 ქულა; 

E – საკმარისი 51-60 ქულა; 

FX – ვერ ჩააბარა 41-50 ქულა. 

სტუდენტს აქვს დამატებით გამოცდაზე ერთხელ გასვლის უფლება; 

  F – ჩაიჭრა 0-40 ქულა. სტუდენტს საგანი თავიდან აქვს გასავლელი. 

საკონტაქტო პირ(ებ)ი ბსუ - ს პროფესორი მაია ბარამიძე, ფილოლოგიის დოქტორი; 

ბსუ - ს პროფესორი მალხაზ ჩოხარაძე, ფილოლოგიის დოქტორი; 

ბსუ - ასოცირებული პროფესორი ნათელა ფარტენაძე, ფილოლოგიის 

დოქტორი. 


